
Iş taşlamaga 30-njy sentýabrda kollektiw şertnamanyň möhletiniň gutarmagy bilen
baglanyşykly kärdeşler arkalaşygy bilen daşaýjy arasyndaky gepleşikler sebäp boldy.
Kärdeşler arkalaşygy üç aý bäri täze şertnama gazanmaga synanyşýar, ýöne entek
öňegidişlik ýok.

Finnair ýolbaşçylygy kärdeşler arkalaşygynyň karary barada gynanç bildirdi we iş
taşlamanyň daşaýjynyň 33 müň töweregi müşderisine täsir etjekdigini aýtdy.

“Finlýandiýanyň Pilotlar Arkalaşygy (SLL) gepleşikleriň ýerine iş taşlamagy yglan etmegi
gynandyrýar. Gynansagam, bu, müşderilerimiziň müňlerçesiniň Täze ýyl öňüsyrasyndaky
syýahat meýilnamalaryny bozýar. Bu kyn ýagdaýda hem müşderilerimize gowy hyzmat
etmek üçin ähli tagallalary edýäris we mümkin boldugyça köp müşderä alternatiw uçuşlary
hödürläris” diýip, Finnair beýanatynda aýdylýar.


